
Neki primjeri prisustva hamzevija u
bosanskohercegovackoj kulturi

Rosana Ratkovcié

Sazetak

O temi hamzevija, Sejha Hamze Balija i hamzevijskog tarikata napisan
je veliki broj radova, ne samo na jezicima kojima se govori u Bosni i
Hercegovini, ve¢ i na mnogim svjetskim jezicima, a spominjanje dervisa
hamzevija u narodnim predajama i legendama je neizbrojivo. Mijesanje
povijesnih ¢injenica i legende, znanstvenih teorija i predaje, kada se radi
o hamzevijama, toliko je ucestalo da se moze smatrati sastavnim dijelom
kulture. Zbog toga bi bilo izuzetno tesko napisati jedinstven, metodoloski
dosljedan i znanstveno elaboriran povijesni i kulturoloski pregled uloge
i znacaja hamzevija u bosansko-hercegovackoj kulturi. Iz tog razloga
odabrali smo da se u ovom ¢lanku zadrzimo samo na nekim primjerima,
s naglaskom na predstavljanje i ulogu hamzevija u romanima Tvrdava
Mese Selimovica i Hodza Strah Dervisa Susica.

Kljuéne rijeci: Sejh Hamza Bali, bajramije, melamet, Mesa Selimovi¢,
Dervis Susi¢

snivanje hamzevijskog tarikata vezano je uz bosnjaka Hamzu

Balija Orlovicai predstavlja poseban ogranak (kol) bajramijsko-

-melamijskog reda. Hamzevijski tarikat dobio je ime nakon
pogubljenja sejha Hamze Balija (1573. godine) kao uspomena na njega
i njegovo stradanje.’

Bajramijski tarikat dobio je ime po Hadzi Bajramu Veliju koji je
djelovao krajem 14. i u prvoj polovici 15. stoljeca u Ankari. Nakon smrti
Hadzi Bajrama Velija (1429/30.) tarikat-i bajramije podijelio se na dva
ogranka. Prvi je poveo HadZi Bajramov halifa Ak Semsuddin (umro
1459.), a kol nastao ovim slijedom naziva se bajramije-Semsije.> Drugi
ogranak pod vodstvom Omer Dede (Emira) Sikkinija iz Burse (umro
1476.) nastojao je ozivjeti melamijske obicaje i propovijeda koncept
egzistencijalnog monizma, vahdet-i vudzuda (wahdat al-wujud). Ovaj
kol nazvan je bajramije-melamije ili bajramije-Settarije.’

Melamijski red zapocinje s Abu Salih bin Imarat al-Kasarom (umro
884-85.), ared se u vremenu od 9. do 11. stoljeca rasirio u Horasanu (Iran)
i cijelom Turkestanu.* U pravom znacenju pojma melamet nije tarikat,
vel stanje, hal, koje se smatra vrhunskim stupnjem tarikata i kaze se
“gdje prestaje tarikat pocinje melamet”

Jedan od najznacajnijih tesavvufskih mislilaca srednjeg vijeka, Ibn
Arebi, poznat i kao Sejhu—l Ekber (1164-1240.), govori o melametu kao
zadovoljstvu u duhovnoj spoznaji. U Ibn Arebijevom ucenju osobito
mjesto zauzimao je koncept vahdet-i vudzuda, jedinstva egzistencije,
koji je Cesto smatran panteistickim (u smislu stapanja Boga i covjeka),
a time i krivovjernim. Vahdet-i vudzudu pripadalo je centralno mjesto
u hamzevijskoj doktrini, Ibn Arebi bio je na osobitoj cijeni kod ham-
zevija, a jedan od najboljih komentara njegovog djela Fusus al-hikem
(Dragulji mudrosti) napisao je Abdullah Bosnjak (umro 1643.), jedan od
istaknutih bosnjaka predstavnika hamzevijskog bratstva u knjizevnosti.

! Dz. Cehaji¢, Derviski redovi u jugoslovenskim zemljama, Sarajevo, Orijentalni institut
u Sarajevu, 1986., str. 191.

* Isto, str. 187.

3 Isto, str. 187; Edin Kukavica, Bajramijje-melamijje Hamzevijje, Sarajevo, Izdavacka kuca
Sedam, 2009., str. 333.

4 Dz. Cehajié, n. dj., str. 186.

5 Sejh Cazim Hadzimejli¢ u razgovoru, 26. kolovoza 2015.

Kao komentator Ibn Arebijevog djela Fusus al-hikam dobio je nadimak
“Sarih ul-Fusus“ (Komentator Fususa).

Bajramijsko-melamijski red bio je kroz otomansku povijest jedan
od tarikata koji su imali problema s vlastima i Cesto je proganjan zbog
optuzbi za “profanost i devijacije”.® Osnivanje bajramijskog tarikata
dogada se u vrijeme princevskih ratova postankarskog perioda i ustanka
Sejha Bedreddina.” Hadzi Bajrama Velija je Sultan Murat II pozvAo u
Jedrene (izmedu 1426. i 1429. godine) zbog sumnji u ucenje i socijalno
nastupanje njegovog tarikata.® Sumnje kod Murata II vjerOVatno su
potaknute i time Sto je Hadzi Bajram Veli bio ucenik sejha Hamid-i
Velija, poznatog kao Somundi Baba (1331-1412), kao i Sejh Bedreddin,
koji je 1416. godine predvodio veliki pokret protiv sultanove vlasti.’

Hamza Bali Orlovi¢ roden je u prvoj polovici 16. stoljeca, vjerovatno
u selu Orloviéi u blizini Vlasenice.” U Istanbulu je bio murid Husa-
muddina Ankarevija, kojeg je naslijedio na mjestu halife bajramijsko-
-melamijskog tarikata cjelokupnog Osmanskog carstva." Husamuddin
Ankarevi optuzen je za krivovjerstvo i zatvoren u ankarskoj tvrdavi, u
kojoj je pronaden mrtav 1556/57. godine.

Husamuddin Ankarevi bio je ucenik Sejha Ismaila Masukija, po-
znatog i kao Sejh Oglan (dijete, djecak), koji je bio ucenik Omer Dede,
jednog od nasljednika Hadzi Bajrama Velija. Ismail Masuki propovije-
dao je koncept vahdet-i vudzuda, a osmanske vlasti dale su ga smaknuti
izdajuci fetvu s objasnjenjem da je njegovo ucenje hereticko.” Nekoliko
godina nakon njegovog pogubljenja izdana je druga fetva kojom se svako
ko ustvrdi da je Ismail Masuki neopravdano i nepravedno pogubljen i
sam heretik i suocava se sa smrtnom kaznom.” Vjeruje se da je tokom

¢ C. Hadzimejli¢, Bayrami and Hamzaviyya Orders in Bosnia-Herzegovina, Kelamu'l
Sifa’, IX (1434/2013), br. 35, str. 58.

"Nedim Filipovié, Princ Musa i Sejh Bedreddin, Sarajevo, Svjetlost, 1971., str. 616.
8 Isto, str. 616.
9 C. Hadzimejli¢, n. dj., str. 58.

'©S. BaSagi¢, Znameniti Hrvati, Bosnjaci i Hercegovci u Turskoj carevini, Zagreb, Matica
hrvatska, 1931, str. 22.

' Dz. Cehajié, n. dj., str. 191.
2 H. Dervisevi¢, “Hamza Orlovié¢ - Bali*, Kelamu’l Sifa’, IX (1434/2013), br. 35, str. 12.
B Edin Kukavica, n. dj., str. 334.

ZNAKOVI VREMENA * SARAJEVO * ZIMA 2015 - PROLJECE 2016 * GODINA XVIII-XIX * DVOBROJ 70/71 231

00 ZNAKOVI_VREMENA DVOBROJ70_71.indd.indd 231 27.05.2016. 06:55:43



ROSANA RATKOVCIC

tog drugog vala proganjanja sljedbenika Ismaila Masukija pogubljen i
Husameddin Ankarevi, ucitelj Hamze Balija."

Poslije smrti Husamuddina Ankarevija, Sejh Hamza Bali vratio se u
svoj rodni kraj u zvornickom sandzaku, da bi propovijedao i §irio svoj
nauk. Za kratko vrijeme zadobio je nekoliko hiljada pristasa, murida.”
Za vrijeme djelovanja Hamze Balija u Bosni neki su ga predstavnici
uleme i pojedini Sejhovi optuzili za herezu i nevjerstvo kod sultana, po
¢ijoj naredbi je doveden u Istanbul s izvjesnim brojem njegovih ucenika.
U arhivu Turske vlade nalazi se ferman pisan zvornickom begu i kadiji
na kojem se nalazi datum 19. Zul-hidzdze 980. hidzretske godine (22.
travnja 1573.) u kojem se kaze:

“Neka se uhvati osoba po imenu Hamza, koji stanuje u Tuzli, u
mahali EskidZzuma, u kuéi Sefera sina Hasana Subase, a ukoliko ga
ne pronadete neka ga nadu njegovi kefili (jamci), i neka ga dovedu u
Dergahi-Muala i predaju oficiru Mustafi.“*

Sejhul-islam Ebu Suud (1490-1574.) izdao je fetvu kojom se Hamza
Bali proglasava krivovjercem i heretikom i nareduje njegovo pogublje-
nje.” Ebu Suud se u ovoj fetvi poziva na fetvu izdanu protiv Ismaila
Masukija koji je kako smo ranije spomenuli bio Sejh Husamuddina
Ankarevija, ucitelja Hamze Balija:

“Na osnovu fetve mog uditelja, uglednog, pokojnog Ibni Kemala,
osuden je i pogubljen Ismail Masuki. Serijatska odluka protiv Ismaila
zasnovana je na tome posto je utvrdeno da je on zindik i mulhid
(heretik). Prema tome, kako je u tome redu i Sejh Hamza, i on je
zindik, pa je njegovo pogubljenje u skladu sa Serijatskim propisima.“®

Sejh Hamza Bali pogubljen je na Tahtakaleu, ispod Deveoglua,
pozadi Sulejmanije dZamije u Istanbulu, prema nekim autorima 1562., a

4 Isto, str. 334.

5 D7. Cehajié, n. dj., str. 192.

16 A. Betiragi¢, “Hazreti Hamza Bali“, Kelamu’l Sifa’, IX (1434/2013), br. 35, str. 18.

17Dz, Cehajié, n. dj., str. 192.

8 M, Hadzijahi¢, “Udio Hamzevija u atentatu na Mehmed-pasu Sokoloviéa“, POF, V
(1955), str. 325.

prema nekima 1573. godine.” Mezar Sejha Hamze Balija danas se nalazi
u mezaristanu na Silivri Kapiji u Istanbulu.® Nakon smaknuca ubice
su bile potplac¢ene da odnesu tijelo na Seyyid Nizam gdje je i ukopan,
a poslije pedeset godina tijelo je prenesEno na danasnju lokaciju, gdje
je podignuto turbe, dok su na prvobitnoj lokaciji podignuti hamzevijski
nisani bez obiljezja.” Turbe Sejha Hamze Balija na Silivri Kapiji 1864.
godine podigao je Mehmed Ali-pasa Rizvanbegovi¢ (1849-1901.), sin
Ali-pase Rizvanbegovica.”? Natpisi na turbetu postavljeni su prilikom po-
sljednje restauracije 1996. godine koju je pokrenuo Cazim HadZimejlié.

U kontekstu tradicije bosanskohercegovackog tesavvufa treba
istaknuti da Bosna ima dva Pira, osnivaca tarikata. Jedan je Hamza Bali
Orlovi¢ po kome je hamzevijski tarikat dobio ime, a drugije Sejh Husein
Baba Zuki¢ — Bosni¢, osnivac huseini kola u naksibendijskom tarikatu,
koji je djelovao u sredisnjoj Bosni, a nauk je stjecao u svim tadasnjim
glavnim centrima tesavvufa, Konji, Bagdadu, Basri, Samarkandu, Buhari
iu Kasri Arifanu, u tekiji osnivaca naksibendijskog tarikata Behauddina
Naksibenda.”? Husein Baba Zuki¢ duhovni je ¢uvar prostora Bosne i
Balkana, a njegovo turbe nalazi se u Vukelji¢ima nadomak Fojnice.

Ubojstvo Sejha Hamze Balija moze se uporediti s ubojstvom Sejha
Mensura al-Haladza (858-922.), perzijskog mistika i pjesnika, koji je
pogubljen u Bagdadu 922. godine zbog optuzbi za herezu, dok je
pravi razlog njegovog smaknuca bio politicki, zbog okupljanja brojnih
sljedbenika i straha od njegovog utjecaja, kao i u slu¢aju Hamze Balija,
pa bismo Sejha Hamzu Balija Orlovica mogli nazvati i balkanskim
Haladzem.

Pogubljenjem Sejha Hamze Balija i progonom hamzevija 1573.
godine vlasti nisu uspjele unistiti ovaj tarikat i iskorijeniti njihove ideje,

19 D7. Cehajié, n. dj., str. 191.

2° H. Dervisevié, n. dj., str. 14. Zasluga je profesora Cazima HadZimejli¢a da je mezar
Sejha Hamze Balija pronaden i obnovljen, ¢ime je pridonio da Sejhu Hamzi i hamze-
vijama bude vraceno mjesto u kulturi i identitetu bosanskog tesavvufa.

2 Cazim Hadzimejli¢, prema predaji Baha Dogramandzi, u: Isra i Damir Tatli¢, “Ar-
hitektura turbeta melamijsko-hamzevijskih velikana“, Kelamu’l Sifa’, IX (1434/2013),
br. 35, str. 73.

*? Isto, str. 193.

3 C. Hadzimejli¢, “Sejh Husein Baba Bosnevi, Kelamu’l Sifa’, 1430/2009., br. 20, str. 82.
Ovaj ¢lanak donosi detaljne podatke o Zivotu i djelovanju Sejha Husein Babe.

pa je 1582. godine zabiljeZzena pobuna hamzevija u Gornjoj Tuzli.* O
ovom dogadaju govori pet carskih odredbi upucenih kadijama Zvornika,
Gracanice, Tuzle i Sarajeva, kao i zvornickom sandzak-begu i bosanskom
begler-begu, u vremenu izmedu 1. juna i 14. novembra 1582. godine.
Adem Handzi¢ donosi faksimil i prijevod prvog fermana, od 8. dzumada
990. hidzretske godine (1. juna 1582.).” Iz ovog fermana moze se razabrati
da je u Gornjoj Tuzli bila formirana i “derviska vlada“, u kojoj su bili
Mehmed, sin Hasanov, koji se nazivao “sultanom®, Husein-aga nazivao se
“vezirom", Ali-Hodza “stambolskim kadijom®, a Memija, sin Iskenderov,
defterdarom.” Iz fermana se takoder moze zakljuciti da oni nisu bili
uhvaceni, da su uspjeli pobjeci.””

Dzemal Cehaji¢ pise kako su pojava i irenje melamijsko-hamze-
vijskog ucenja sredinom 16. stoljeca u Bosni i Hercegovini, a naro¢ito u
tuzlanskom kraju, i stvaranje brojnog i snaznog hamzevijskog bratstva,
koje je postepeno prerastalo u religiozno-socijalni pokret s odredenim
politickim tendencijama, na tako isturenim provincijama prema Evropi
izazvali sumnje i strah, sto je izazvalo reagiranje oficijelne ortodoksne
uleme i osmanske administracije.”® U progonima hamzevija u Bosni
i Hercegovini i Istanbulu uzeli su uceséa i najistaknutiji predstavnici
bosanske ortodoksne uleme, Hasan Kafi-Pruscak i sarajevski mula
Bali-efendija, a od strane vlasti vezir Mehmed-pasa Sokolovi¢.”

Unato¢ progonima hamzevijski tarikat uspio se odrzati, pa o
prisustvu hamzevija u 17. stoljecu saznajemo iz saopcéenja Ataija (umro
1634.) koji kaze da su se jo$ u njegovo vrijeme u Gornjoj i Donjoj Tuzli
nalazili krivovjerci, Hamzini sljedbenici.** Ibrahim sin Timurhana,
unuk Sejha Hamze, zvani al-Kazzaz (Svilar), sklonio se iz Bosne da
bi izbjegao sudbinu svoga djeda i njegovih sljedbenika, putovao je

24 A, Handzi¢, O progonu hamzevija u sjeveroistoénoj Bosni 1582. godine, Clanci i grada
za kulturnu istoriju isto¢ne Bosne, Muzej isto¢ne Bosne u Tuzli, Tuzla, 1975., str. 33.

% [sto, Str. 34-35.

26 Isto, str. 36.

*7 Isto, str. 36.

2 Dz. Cehajié, n. dj., str. 198.
*% A. Handzié, n. dj., str. 51, 64.

3% S. Basagi¢, Bosnjaci i Hercegovci u islamskoj knjizevnosti, Sarajevo, Vlastita naklada,
1912., Str. 36, 300.

mnogo po arapskim zemljama, a u svakom gradu u kojem je boravio
predstavljao se pod drugim imenom.* Bio je znacajan pisac mistickih
djela i propagator melamijsko-bajramijskog reda u Egiptu i uopée u
arapskom svijetu, a umro je 1617. godine u Kairu.>”

Djelovanje hamzevija nastavilo se sve do nasih dana. Cazim
Hadzimejli¢ pise kako su se do nedavno na zidovima nekih dzamija u
Gornjoj Tuzli mogli nadi tekstovi i stihovi u nestalik pismu u kojima
se moze prepoznati hamzevijski i melamijski stil.*» U ¢asopisu Kelamu’l
Sifa’, u broju posveéenom hamzevijama, pod naslovom “Hamzevijski
tarikat Zivi“, objavljen je razgovor koji je Cazim Hadzimejli¢ vodio s
profesorom Baha Dogramandzijem iz Istanbula, pripadnikom ham-
zevijskog tarikata.’

U romanima bosanskohercegovackih pisaca, u Tvrdavi Mese Seli-
movica iz 1970. i u romanu HodZa Strah Dervisa Susica iz 1973. godine,
hamzevije i hamzevijske ideje predstavljeni su kao simboli i nosioci
otpora i pobune.

U romanu Tvrdava pobunjenicka obiljezja hamzevijskog tarikata
mogu se prepoznati kao jedan od nosilaca radnje, hamzevijske ideje
predstavljaju pokretac djelovanja studenta Ramiza, koji svojim pobu-
njeni¢kim govorima uznemirava vlast, a svojim intimnim strepnjama
uznemirava glavnog junaka, Ahmeta Sabu.

Sve mu je otkrio jedan dervi§ hamzevijskog reda. Upravljaci nisu
potrebni, ni vladar, ni drzava, sve je to nasilje. Dovoljni su ljudi koji
se dogovaraju o svemu, obi¢ni ljudi, koji obavljaju svoje poslove, i
ne Zele da vladaju nad drugima, a ne daju da iko vlada nad njima, i
dovoljna je bozija milost koja ¢e im pomoéi. Dervisa su ubili, ali su
njegove rijeci ostale u njemu.”

Pod utjecajem ovakvih razmisljanja, koje pisac pripisuje dervisima
hamzevijama, student Ramiz drzi uvecer propovijedi u Alipasinoj

31 Dz. Cehajic’, n. dj., str. 206.
32 Isto, str. 206.
3 C. Hadzimejli¢, Bayrami and Hamzaviyya Orders in Bosnia-Herzegovina, str. 63.

34 “Hamzevijski tarikat Zivi, Kelamu’l Sifa’, 1X (1434/2013), br. 35, str. 6-11. Baha Dogra-
mandzi umro je prosle godine (2014.)

% M. Selimovié, Tvrdava, Sarajevo, Connectum, 2014., Str. I51.

dzamiji, gdje govori “ono $to pametan ¢ovjek nikad ne govori javno®, a
jednoj od ovih propovijedi sa strahom i nemirom prisustvuje i junak
romana Ahmet Sabo:

Rekao je, sjetam se i sad svog zaprepastenja, da postoje tri velike
strasti: alkohol, kocka i vlast. Od prve dvije ljudi se nekako mogu
izlijediti, od trece nikako. Vlast je najtezi porok. Zbog nje se ubija,
zbog nje se gine, zbog nje se gubi ljudski lik. Neodoljiva je, kao
¢arobni kamen, jer pribavlja mo¢. Ona je duh iz Aladinove lampe,
koji sluzi svakoj budali koja ga drzi. Odvojeni ne predstavljaju nista;
zajedno, kob su ovoga svijeta. Postene i mudre vlasti nema, jer je Zelja
za moéi bezgrani¢na. Covjeka na vlasti podsti¢u kukavice, bodre
laskavci, podrzavaju lupezi, i njegova predstava o sebi uvijek je ljepsa
nego istina. Sve ljude smatra glupim, jer kriju pred njim svoje pravo
misljenje, a sebi prisvaja pravo da sve zna, i ljudi to prihvataju. Niko
na vlasti nije pametan, jer i pametni ubrzo izgube razbor, i niko
trpeljiv, jer mrze promjenu. Odmah stvaraju vje¢ne zakone, vje¢na
nacela, vje€no ustrojstvo, i vezudi vlast uz boga, u¢vrséuju svoju moc¢.
(...) Bez hljeba narod moze ostati, bez vlasti neée. Oni su bolest na
narodnom tijelu, kao guke. Kad jedna guka otpadne, izraste druga,
mozda grda. Ne mozete bez nas, kazu nam, razbojnici bi se namnozili,
neprijatelj bi nas napao, nered bi u zemlji nastao. A ko drzi ovu zemlju,
ko je hrani, ko je brani? Narod. A oni nas globe, kaznjavaju, zatvaraju,
ubijaju. I jo$ natjeruju nase sinove da to ¢ine. Oni bez vas ne mogu,
vi bez njih morate.*

U odnosu izmedu glavnog junaka romana Tvdava, Ahmeta Sabe
i studenta Ramiza mogu se primijetiti paralele s likom bjegunca iz
romana Dervis i smrt, Ciji dolazak unosi nemir u razmisljanja glavnog
junaka Ahmeda Nurudina, koji je dervis, dok u romanu Tvrdava
sljedbenik derviskog reda, student Ramiz, i dogadaji vezani uz njegovo
zatvaranje i oslobadanje, predstavlja razlog egzistencijalnih problema
i uznemirenosti glavnog junaka Ahmeta Sabe.

O odnosu izmedu ovih romana Mesa Selimovi¢ kaze: “Tvrdava je
pandan Dervisu i smrti. Tvrdava je svaki ¢ovjek, svaka zajednica, svaka
drzava, svaka ideologija.“” U tom smislu tvrdavu iz naslova romana
mozemo promatrati istovremeno kao simbol pojedinca zatvorenog

36 Isto, str. 145-146.

37 M. Selimovi¢, Sjecanja, Beograd, Rijeka, Otokar KerSovani, 1976., str. 214.

u sebe, ali i kao simbol vlasti pred kojom se covjek zatvara u vlastitu
tvrdavu.

U romanu Dervis i smrt tvrdava je mjesto na kojem je zatvoren brat
glavnog junaka sejha Ahmeda Nurudina, i mjesto gdje je na kraju ubi-
jen — dogadaji koji pokre¢u intimnu ispovijest glavnog junaka, njegova
preispitivanja i burne promjene kroz koje prolazi. U romanu Tvrdava,
tvrdava je mjesto na kojem je zatocen i kasnije osloboden student Ramiz,
dogadaji u kojima glavni junak Ahmet Sabo posredno sudjeluje, i koji ¢e
imati znacajan utjecaj na njegov zZivot. Ako se uzme u obzir spomenuti
iskaz pisca o tvrdavi kao simbolu svakog covjeka, mozda na tvrdavu
u romanu Tvrdava mozemo gledati kao na jedan od likova iz romana
Dervisismrt, koji je preuzet da bi postao lik u novom romanu, kao sto je
pisac Zelio napisati i roman o Hasanu iz romana Dervis i smrt, “vedrom
covjeku koji neobavezno misli i zivi“, da bi zaokruzio ovu trilogiju.®

Roman Hodza Strah Dervisa Susica sastoji se od tri dijela sa dva
glavnajunaka. U prvom i drugom dijelu predstavljen je Vehab Koluhija,
mladi vojnik u turskoj vojsci koji se nakon poraza pod Becom 1683.
godine vra¢a u Bosnu. Kada put “zaprijeti dosadom i slijetanjem jata
teretnih misli na tjeme“ Vehab Koluhija potrazio je pjesmu “dok ona
sama ne izvrije“, pjesmu koja pocinje rije¢ima Oj Dunavo, jel’ ti na me
Zao, a s pjesmom dolaze sjecanja na amidzu Hafiz Demira muderris
efendiju Koluhiju, buntovnog hamzeviju, koji je zadavljen gajtanom
u sarajevskoj tvrdavi.

Amidza Demir ucio je svog tada Sesnaestogodisnjeg necaka “sve
Sto treba da zna posten covjek®, a ovaj nauk sastojao se od ponavljanja
pitanja tko je bio najuceniiji Bosnjak svih vremena, na koje je trebalo
odgovoriti Hamza Orlovi¢, zvani Bosnjak. Nakon uvodnog pitanja
amidza Demir nastavlja sa svojim predavanjem, “uvijek istim, svaki
put nazivajuéi ga novim

“Rekli smo, je li, da je Sejh Bedreddin, Allah rahmetejlesn, govorio
da svako carstvo, zasnovano na pljacki slabih od strane pohlepnih, a
jakih, na nasilju mo¢nih i suzama nemoc¢nih, na licemjerju slugeranja
placenih od strane mo¢nih i objeSenim tjelesima onih koji su pokusali
da se oslobode nasilja, kao sto to bijahu recimo, Mustafa BorkludZzija,
pa Hamza Orlovié, zvani Bos$njak, pa sve redom, do posljednjeg
seljaka, esnaflije, kmeta ili slobodna ¢ovjeka, da takvo carstvo, je li...”

38 Isto, str. 214.

ZNAKOVI VREMENA * SARAJEVO * ZIMA 2015 - PROLJECE 2016 * GODINA XVIII-XIX * DVOBROJ 70/71 237

00 ZNAKOVI_VREMENA DVOBROJ70_71.indd.indd 237 27.05.2016. 06:55:43



ROSANA RATKOVCIC

(...) s napomenom da su carstva izmisljena da bi se odrzalo nasilje,
$to je ucenik morao ponoviti.*?

Tre¢i dio romana pri¢a o dalekom potomku Vehaba Koluhije,
Hafizu Seidu Ali-efendiji Koluhiji, koji dobiva nadimak Hodza Strah
zbog svoje nesigurnosti i dobro¢udne plasljivosti, o njegovom Zivotu
izlozenom ponizenjima i uvredama i o njegovoj nagloj i potpunoj
promjeni nakon pisma iz Sarajeva s naredbom da sakupi i povede
vojsku u obranu Bosne od Austro-Ugarske vojske 1878. godine. Pretvara
se u neumornog, neustrasivog i uspjesnog ratnika koji ne odustaje od
borbe iako je svjestan njezine beznadeznosti i nemoguénosti Bosne da
se odupre nepobjedivom protivniku.

S hamzevijskim ucenjem Hodza Strah se upoznaje prepisujuci
predavanja svoga profesora u medresi. U tim predavanjima profesor se
zestoko okomljavao na razlicite hereze u islamu - od arijevaca, preko
Sejh Bedreddina i hamzevija, pri cemu je navodio duge citate iz u¢enja
tih otpadnika, “a ti citati golicali su i mamili momka svojom svjezinom
i pobunom”.#°

Na kraju romana, nakon $to postaje jasno da se Bosna ne moze
oduprijeti Austro-Ugarskom pohodu pa Hodza Strah nema vise s kim i
protiv koga ratovati, kao konacni ¢in svoje borbe ubija dvojicu austrijskih
oficira osudujudéi tako sam sebe na smrt. Predana borba Hodze Straha,
bez obzira na njezinu uzaludnost, ponovo se na kraju romana uporeduje
s hamzevijskim otporom. “No, nije nama prvi put da u krv ulije¢emo
bez nade u pobjedu. Od esnafskih nemira, od hamzevijskih otpora, od
seljackih mahnitih provala, mi se batrgamo bez ¢vrsta plana i dugorocna,
ajasna cilja, do ovog dana i casa.“*

U pripovijetki Dervisa Susica Placenik slican je motiv preobrazbe
glavnog junaka kao i u romanu HodZa Strah. lako njegova preobrazba
nije toliko naglaipotpuna, glavni junak Muzafer Pilavija se od poniznog,
uplasenog ¢uvara Mehmed-pase Sokolovic¢a pretvara u odluc¢nijeg
covjeka koji pomaze pobunu janjic¢ara i moli za Zivot hamzevijskog Sejha
optuzenog daje pripremao ubojstvo Mehmed-pase.** U ovoj pripovijetki

3 D. Susi¢, Hodza Strah, Zagreb, V. B. Z., 2005., str. 24.
4° Isto, str. 170.
4 Isto, str. 253.

4 D. Susié, Pladenik, u: D. Susié, Pobune, Sarajevo, 1966., str. 37—38.

Dervis Susi¢ ponovo je dao prostor hamzevijskim idejama, koje autor
tumaci prvenstveno kao suprotstavljanje vlasti, pa navodi sadrzaj pisma
pronadenog kod optuzenog hamzevije:

Nije svako carstvo tamnica, ali nijedno nije bez nje. Pravde carstva
udinile su vise nepravdi nego svi krvnici zajedno. Iz podruma pravo-
suda uvijek je dopirao jauk, smijeh nikad. I dok se iz memle zindana
Cujeijedan vrisak, ijedan uzdah, dok neko nad nekim ostvaruje svoju
ili tudu pravi¢nost, bit ¢e jasno da je do pravde jos daleko.

Kad dode vrijeme da nijedan ¢ovjek ne mogne biti u rukama drugog
predmet, broj, ili sredstvo, onda ¢e palate sudstva biti izlisne i po
njima mogu da ojnaju i piske djecica.

Ali tek u dalekim visinama buduénosti ljudska historija dozrijeva
razrjeSenjima. Nase je da djelima ubrzavamo uspone. Proklet neka
je ko zaustavljal4

Kasnije u pripovijetki opisuje razgovor izmedu zarobljenog ham-
zevije i Mehmed-pase, u kojem hamzevija negira svaku vlast, vezirsku i
sultansku, carstvo i upravu. Na Mehmed-pasino pitanje o neophodnosti
uprave u ocuvanju carstva hamzevija se poziva na Sejha Bedreddina,
dovodedi ga u vezu i s hamzevijskim idejama.

Spominjanje Sejha Bedreddina, kao i Mustafe BorkludZije, stavlja
radnju romana HodZa Strah u kontekst ustanaka i pobuna na prostoru
osmanskog carstva predvodenih heterodoksnim derviskim redovima.
Sejh Bedreddin je 1416. godine sa svojim u¢enicima pokrenuo pobunu
koju Nedim Filipovi¢ naziva radikalnim socijalnim ustankom.*

Baza Bedreddinovog ustanic¢kog pokreta bila je u Deli Ormanu
(odnosno u bugarskom Ludogoriu, u sjeveroistocnoj Bugarskoj).#
Bedreddinov ustanak u Rumeliji poceo je u ljetnim a zavrsio u zimskim
mjesecima 1416. godine. Iste godine dogodio se i ustanak Borkliidze
Mustafe i Torlaka Hi-Kemala, a njih je Sejh Bedreddin pri svom
nastupanju u Rumeliji javno nazivao svojim adeptima koji su podigli
ustanak u Anadoliji po njegovoj Zeli i zapovijedi.+

4 Isto, str. 37-38.
4 N. Filipovi¢, n. dj., str. 134.
4 Isto, str. 581I.

46 Isto, str. 519, 532.

Nakon poraza ustanika Sejh Bedreddin uhvacen je i objesen u
Serezu 18. decembra 1416. godine.# Torlak Hii-Kemal objeSen je zajedno
s jednim svojim pristalicom. Borkliidze Mustafa uhvacen je i sa svim
njegovim pristalicama koji nisu pali na bojnom polju odveden je u Efes.
Prikovan lancima na dasku, razapet na njoj u obliku kriza, na jednoj
kamili proveden je kroz grad, da bi na kraju bio isjecen na komade.**

Sejh Bedreddin je u Anadoliji zadobio kao uvjerenog pristalicu
Sejha Hamida ibn Musa al-Kajserija, poznatog kao Somundi Baba,
ucitelja Hadzi Bajrama Velija.* Somundi Baba je bio i ucitelj Omer
Dede (Emira Sikkinija), jednog od nastavlja¢a bajramijskog tarikata
poslije smrti Hadzi Bajrama Velija, a preko Ismaila Masukija (Oglan
$ejha), ucenika Omer Dede i ucitelja Husamuddina Ankarevija, koji je
bio ucitelj Hamze Balija, Somundi Baba pokazuje se kao spona medu
mursidima s kojima je povezan Hamza Bali. Ranije smo spomenuli
kako se sejhulislam Ebu Suud u svojoj fetvi protiv Hamze Balija poziva
na raniju fetvu svojeg prethodnika sejhulislama Ibni Kemala, kojom je
1528. godine osuden i pogubljen Ismail Masuki. Ebu Suud takoder je
izdaoifetvu o pristalicama Sejha Bedreddina (poslije 1545-1546. godine).>°

U imenu jednog od junaka romana HodZa Strah, Vehaba Koluhije,
mozda mozemo pretpostaviti vezu koju je autor romana Zelio uspostaviti
s Abdul Vehabom Ilhamijom iz Zep&a (1773-1821.), sufijskim $ejhom i pje-
snikom koji u svojoj poeziji, pisanoj na narodnom jeziku, ostro kritizira
vjerske velikodostojnike kojima zamjera fanatizam i konzervativizam,
iznosi nepravde i zahtijeva borbu protiv nasilja. Esad Bazdali¢ pise da
je Ilhamija upravo na nacin hamzevija smetao sultanu, i upuéuje na
njegove sklonosti melametu i bajramijama kroz ilahiju:

Hadzi Bajram kad bude tad ées vidit
Sta bude svaki gjunah otpade.”

47 Isto, str. 519.
48 Isto, str. 551-552.
49 Isto, str. 618.
5 Isto, str. 635.

' E. Bazdali¢, “Hamzevije u bosanskom tradicionalnom miljeu“, Kelamu’l Sifa’, IX
(1434/2013), br. 35, str. 49.

Najpoznatija je Ilhamijina pjesma Cudan zeman nastade, za koju se
smatra da je jedna od posljednjih njegovih pjesama i da je mozda bila
neposredan povod Ilhamijinog smaknu¢a:

Cudan zeman nastade,
sve zlikovac postade,
din-dusmanin ustade;
Sta se hoce zaboga?

Vec takata nestade,

zlo nam svako postade,
dobrih ljudi nestade;
Sta se hoce zaboga?

Ne ugledaju u Citab,
ne uzimaju hic-dzevab,
niti misle na hesab;
Sta se hoce zaboga?

Ovo trpit’ — teska muka,
a jos vise turska bruka,
munafika stoji huka;
Sta se hoce zaboga?

Turc¢in nema amela,
krivda pravdu zamela,
pa se pravda omela;
Sta se hoce zaboga?

Nasta ¢udna ulema,
jer ne ¢ine amela,

od njih jedna proloma;
Sta se hoce zaboga?

Ulemskoga sada hala,
zalud njima gdjegod hvala,
vrat slomise porad mala;
Sta se hoce zaboga?

Nije kader biti imam,

a kaze se potamam,
jordam cini k'o Seh-islam;
Sta se hoce zaboga?

Svi veziri pravo sude,
pa i pasi dobro bude,
al’ murtati krivo qude;
teska muka, zaboga.

I kod pasa ima ljudi,
Ko je dobar vrlo hudi,
kad je vise zlijeh ljudi;
niko ne zna do Boga!

Tadasnji namjesnik DzZelaludin-pasa pozvao je Ilhamiju u Travnik,
gdje je [lhamija udavljen u travnickoj tvrdavi. Poetsko videnje legende
o Ilhamiji i njegovim posljednjim danima donosi Resad Kadi¢ u knjizi
Ilhamijin put u smrt.>* U Ilhamijinoj smrti davljenjem u travnickoj tvrdavi
mozda mozemo naslutiti vezu s davljenjem hamzevije Demira, amidze
Vehaba Koluhije u romanu HodzZa Strah, a travnicka tvrdava pridruzuje
se drugim tvrdavama u kojima umiru junaci bosanske povijesti i
knjizevnosti. [lhamijino turbe nalazi se u Travniku.

U ovom c¢lanku pokusali smo ocrtati osnovne podatke o Sejhu
Hamza Bali Orlovic¢u, njegovom porijeklu, djelovanju i pogubljenju,
kao i o hamzevijskom tarikatu i ishodistu hamzevija u bajramijskom
tarikatu i melametu, kroz povezanost sejha Hamze sa sejhovima koji
su mu prethodili i koji su najcesce bili pogubljeni u strahu vlasti od
njihova utjecaja. Uporedili smo pogubljenje sejha Hamze Balija s
pogubljenjem Mensura al-Haladza, vidjeli smo da je uditelj Hamze
Balija Husamuddin Ankarevi bio pogubljen, kao i u¢itelj Husamuddina
Ankarevija Ismail Masuki. Preko Ismail Masukija, u¢enika Omer Dede,
koji je bio u¢enik Somundi Babe, moze se Hamzu Balija povezati i sa
Sejhom Bedreddinom, ¢iji je Somundi Baba bio pristalica. Kroz pred-
stavljanje hamzevija u romanima Tvrdava Mese Selimoviéa i HodZa Strah

> R. Kadi¢, Ilhamijin put u smrt, Sarajevo, 1997.

Dervisa Susic¢a pokusali smo pokazati zastupljenost hamzevijskih ideja
u bosanskohercegovackoj kulturi i knjizevnoj tradiciji, Sto smo povezali
s istrazivanjima o Sejhu Bedreddinu u knjizi Nedima Filipovic¢a Princ
Musa i Sejh Bedreddin. S hamzevijskim idejama u Bosni povezali smo
i $ejha Abdul Vehaba Ilhamiju iz Zepéa, jos jednog bosanskog $ejha
pogubljenog zbog straha vlasti od njegovih ideja i utjecaja u narodu.

SOME EXAMPLES OF THE PRESENCE OF HAMZEVI TARIKAT
IN THE BOSNIAN-HERZEGOVINIAN CULTURE

Rosana Ratkov¢ié

Summary

On the topic of sheikh Hamza Bali and hamzevi tarikat a number of
papers have been written, not only on the languages that are spoken in
Bosnia and Herzegovina, but also in many world languages. References
of hamzevi dervishes in folk tales and legends are countless. Mixing of
historical facts and legends, scientific theories and teaching, considering
hamzevi tarikat is so frequent as to constitute an integral part of the cul-
ture. It would therefore be extremely difficult to write methodologically
consistent and scientifically elaborated historical and cultural overview of
the role and importance of hamzevi tarikat in the Bosnian-Herzegovinian
culture. For this reason, in this article we have choosen to retain only on
some examples, focusing on the presentation and role of the hamzevi tari-
kat in novels Fortress by Mesa Selimovi¢ and HodZa Strah by Dervis Susié.

Key words: sheikh Hamza Bali, bajrami tarikat, melamet, Mesa Selimovic,
Dervis Susié

